
Annotation: Ushbu maqolada Parkinson kasalligida miyaning anatomik tuzilishi va 

fiziologik funksiyalari o‘rtasidagi o‘zaro bog‘liqlik yoritilgan. Inson harakat faoliyatini 

boshqarishda muhim rol o‘ynaydigan bazal yadrolar va xususan substantia nigra 

tuzilmasining degenerativ o‘zgarishlari tahlil qilinadi. 

Kasallikning rivojlanishida dopamin ishlab chiqaruvchi neyronlarning yemirilishi 

asosiy omil bo‘lib, bu holat asab impulslarining uzatilishida fiziologik uzilishlar keltirib 

chiqaradi. 

Natijada harakat sekinlashuvi, mushak rigidligi va tremor kabi klinik belgilar yuzaga 

keladi. 

Maqolada Parkinson kasalligi misolida anatomiya va fiziologiya fanlarining uzviy 

bog‘liqligi ilmiy asosda tahlil qilingan hamda bu bog‘liqlikni tushunish kasallikni 

davolash va erta tashxis qo‘yishdagi ahamiyati ko‘rsatib o‘tilgan.  

Annotation: This article highlights the interrelationship between the anatomical 

structure and physiological functions of the brain in Parkinson’s disease. It analyzes the 

degenerative changes in the basal ganglia, particularly in the substantia nigra, which play 

a crucial role in controlling human motor activity. 

The main factor in the development of the disease is the degeneration of dopamine-

producing neurons, which leads to physiological disruptions in the transmission of nerve 

impulses. 

As a result, clinical symptoms such as bradykinesia (slowness of movement), muscle 

rigidity, and tremor appear. 

The article scientifically examines the close connection between anatomy and 

physiology using Parkinson’s disease as an example and emphasizes the importance of 

understanding this relationship for effective treatment and early diagnosis. 

Аннотация: В данной статье освещается взаимосвязь между анатомическим 

строением и физиологическими функциями мозга при болезни Паркинсона. 

Анализируются дегенеративные изменения базальных ядер, в частности 

substantia nigra, которые играют важную роль в управлении двигательными 

функциями человека. 

Основным фактором развития заболевания является разрушение дофамин-

продуцирующих нейронов, что приводит к физиологическим нарушениям в передаче 

нервных импульсов. 

В результате проявляются такие клинические симптомы, как замедленность 

движений, мышечная ригидность и тремор. 

В статье на примере болезни Паркинсона научно рассматривается тесная 

связь между анатомией и физиологией, а также подчеркивается значение 

понимания этой взаимосвязи для эффективного лечения и ранней диагностики 

заболевания. 

Kalit so‘zlar: Parkinson kasalligi, bazal yadrolar, substantia nigra, dopamin, nerv 

impulslarining uzilishi, anatomiya va fiziologiya bog‘liqligi. 

Keywords: Parkinson’s disease, basal ganglia, substantia nigra, dopamine, nerve 

impulse transmission, anatomical and physiological relationship. 

Ключевые слова: Болезнь Паркинсона, базальные ядра, substantia nigra, 

дофамин, передача нервных импульсов, взаимосвязь анатомии и физиологии. 

 

KIRISH 

 Parkinson kasalligi — bu markaziy 

nerv tizimining surunkali progressiv 

degenerativ kasalligi bo‗lib, asosan 

harakat faoliyatining buzilishi bilan 

xarakterlanadi. Kasallikning asosiy sababi 

miyaning bazal yadrolari tarkibidagi 

substantia nigra (qora modda) sohasida 

joylashgan dopamin ishlab chiqaruvchi 

neyronlarning yemirilishidir. Ushbu 

anatomik o‗zgarishlar miyaning 

fiziologik jarayonlariga bevosita ta‘sir 

ko‗rsatadi. 

Substantiya nigra kasallik markazi 

Sog‗lom sharoitda substantia nigra 

dopamin neyrotransmitterini ishlab 

chiqaradi va bu moddalar bazal 

gangliyalar (putamen, kaudat yadrosi, 

globus pallidus) orqali harakatni 

muvofiqlashtirish jarayonida ishtirok 

etadi. Parkinson kasalligida esa dopamin 

neyronlarining 70–80% gacha yo‗qolishi 

natijasida dopamin miqdori keskin 

kamayadi. Bu holat harakatni boshlash, 

muvofiqlashtirish va to‗xtatish uchun 

zarur bo‗lgan neyron tarmoqlarning 

anatomik faolligini izdan chiqaradi. 

Anatomik tavsif: 

Substantia nigra — bu melanin 

pigmentiga boy neyronlardan tashkil 

topgan soha bo‗lib, u bazal yadrolar 

tizimining bir qismi hisoblanadi. 

U dopamin ishlab chiqaruvchi 

neyronlarni o‗z ichiga oladi va striatum 

bilan nerv tolalari orqali chambarchas 

bog‗langan. 

Parkinsonda aynan shu pigmentli 

neyronlar degeneratsiyaga uchraydi, ya‘ni 

atrofiya va apoptozga (neyron o‗limiga) 

ketadi. 

NATIJA: 

Substantia nigra to‗qimasi rangi och 

tusga o‗tadi (melanin yo‗qoladi).  

Dopamin ishlab chiqarish keskin 

kamayadi. Bazal yadrolarga boruvchi 

dopaminergik yo‗llar (nigrostrial yo‗l) 

buziladi. 

Bazal yadrolar tizimidagi 

morfologik o‗zgarishlar 

Bazal yadrolar (gangliyalar) — bu 

kaudat yadrosi, putamen, globus pallidus, 

subtalamik yadrolar va substantia nigrani 

o‗z ichiga olgan murakkab anatomik 

tuzilma. Ular harakatni muvofiqlashtirish 

va tonusni nazorat qilishda muhim rol 

o‗ynaydi. Parkinson kasalligida:  

Substantia nigra degeneratsiyasi 

natijasida bazal yadrolarga boruvchi 

dopamin tolalari yemiriladi. Bu esa 

putamen va globus pallidusda sekundar 

degeneratsion o‗zgarishlarga olib keladi. 

Nevronlararo sinapslar soni kamayadi, 

dentritlar qisqaradi, sinaptik pufakchalar 

soni kamayadi. 

MIKROSKOPIK DARAJADA: 

Neyronlarda sitoplazmatik 

inkluziyalar (Lewy tanachalari) paydo 

bo‗ladi. Ular α-sinuklein oqsili 

agregatsiyasidan iborat bo‗lib, bu 

patologik oqsillar neyron faoliyatini falaj 

qiladi. Shuningdek, mitoxondriyalar 

deformatsiyasi va energiya ishlab 

chiqarishning kamayishi aniqlanadi. 

Nigrostrial yo‗lning anatomik 

uzilishi 

Sog‗lom odamda substantia nigra → 

striatum yo‗li orqali dopamin uzluksiz 

ishlab chiqiladi. 

Bu yo‗l nigrostrial trakt deb ataladi. 

Parkinsonda bu yo‗l: 

Degeneratsiyaga uchraydi, akson tolalari 

parchalanadi, sinapslararo aloqalar 

yo‗qoladi. Anatomik jihatdan bu 

uzilishlar motor signallarning uzatilishini 

imkonsiz qiladi. Bu hol fiziologik 

sekinlashuvning anatomik sababi 

hisoblanadi. 

Miya po‗stlog‗i (korteks) va boshqa 

sohalardagi o‗zgarishlar 

Parkinsonning kech bosqichlarida 

anatomik degeneratsiya motor korteks, 

limbik tizim va hatto frontallob 

sohalariga ham tarqaladi. 

Motor korteks neyronlarining 

faolligi kamayadi → harakat rejalashtirish 

sustlashadi. 

Limbik tizimdagi o‗zgarishlar hissiy 

muvozanatni buzadi (depressiya, apatiya). 

Frontal soha zararlanganda kognitiv 

funksiyalar — xotira, diqqat, fikrlash 

sekinlashadi. 

Bu bosqichda Parkinson kasalligi 

faqat ―harakat kasalligi‖ emas, balki 

―butun miya degeneratsiyasi‖ga aylanishi 

kuzatiladi. 

Mikroanatomiya darajasida 

 Neyron yadrosi shishadi, yadro 

membranasi deformatsiyaga uchraydi. 

Nissl moddasi (ribosomal oqsil sintezi 

markazi) kamayadi. Glial hujayralar 

(astrotsitlar va mikroglia) faollashadi va 

yallig‗lanish jarayonlarini qo‗zg‗atadi. Bu 

neyroinflammasiya neyronlarning yanada 

tezroq nobud bo‗lishiga sabab bo‗ladi. 

Anatomik o‗zgarishlarning 

funksional oqibatlari 

Barcha yuqoridagi o‗zgarishlar 

miyaning anatomik arxitekturasini 

buzadi. 

NATIJADA: 

Harakatni boshqarish uchun 

javobgar markazlar o‗zaro aloqa qila 

olmaydi. Motor koordinatsiya izdan 

chiqadi. Mushak tonusi doimiy yuqori 

bo‗lib qoladi (rigidlik). Harakat 

boshlanishi uchun zarur impulslar hosil 

bo‗lmaydi.  

Fiziologik jarayonlardagi 

o‗zgarishlar 

Dofamin ishlab chiqarishlar 

chiqarishni buzilishi: 

Dopamin yetishmovchiligi 

natijasida nerv impulslarining uzatilishi 

sekinlashadi. Shu sababli bazal yadrolar 

va miya po‗stlog‗i o‗rtasidagi fiziologik 

aloqa buziladi. Natijada, fiziologik 

jihatdan sog‗lom odamda avtomatik 

tarzda amalga oshadigan harakatlar 

(masalan, yurish, yozish, mimika) 

Parkinson bemorlarida qiyin kechadi. 

Harakat sekinlashuvi (bradikineziya), 

mushak rigidligi va tremor ana shu 

fiziologik uzilishlarning natijasidir. 

Natijada: Motor signallar miya 

po‗stlog‗iga yetib bormaydi. Fiziologik 

jihatdan harakatni boshlash uchun zarur 

bo‗lgan signal kuchaytirish mexanizmi 

ishdan chiqadi. Harakat reflekslari 

sekinlashadi (bradikineziya). 

Bazal yadrolar o‗rtasidagi fiziologik 

muvozanatning buzilishi. 

Bazal yadrolarda ikkita asosiy 

fiziologik yo‗l mavjud: Direkt yo‗l – 

harakatni faollashtiradi. Indirekt yo‗l – 

harakatni tormozlaydi. Dopamin bu ikki 

yo‗lni muvozanatda ushlab turadi. 

Parkinsonda dopamin yetishmasligi: 

Direkt yo‗lni susaytiradi, ya‘ni harakatni 

boshlash qiyinlashadi. Indirekt yo‗lni 

kuchaytiradi, ya‘ni harakat tormozlanib 

qoladi. 

Shuning uchun Parkinson 

bemorlarida: Yurish boshlanishi 

kechikadi, harakatlar kichrayadi 

(mikrografiya – yozuv mayda bo‗lib 

qoladi),  Mushaklar doimiy tarang bo‗ladi 

(rigidlik).  

Nerv impulslarining uzatilishidagi 

fiziologik uzilishlar. 

Normal sharoitda nerv impulslar 

dopamin orqali sinapslarda uzatiladi. 

Parkinsonda: 

Sinapslararo dopamin 

konsentratsiyasi pasayadi, postsinaptik 

retseptorlar faoliyati buziladi, aks 

kompensator sifatida asetilxolin faolligi 

ortadi, bu esa tremorni kuchaytiradi. 

Bu fiziologik nomutanosiblik 

miyada ―disbalans‖ holatini keltirib 

chiqaradi: 

Dopamin ↓ → Asetilxolin ↑ → 

Tremor, rigidlik, sekinlashuv. 

Miya elektr faolligidagi o‗zgarishlar 

Elektrofiziologik tadqiqotlar shuni 

ko‗rsatadiki: 

https://lajoe.org/index.php/LAJoE


Lat. Am. J. Educ. 5, 6 (November, 2025) 

 
 
 

 

568           

 

Latin American Journal of Education 
www.lajoe.org 

Parkinsonda bazal yadrolarda 

patologik ritmik impulslar paydo bo‗ladi. 

Normalda 20 Hz gacha bo‗lgan neyron 

faolligi, Parkinsonda 10 Hz yoki pastroq 

chastotali ―sinxron‖ ritmlarga aylanadi. 

Bu esa harakat signallarining to‗g‗ri 

uzatilishiga to‗sqinlik qiladi. 

Vegetativ fiziologik o‗zgarishlar 

Parkinson faqat motor tizimga emas, 

balki avtonom nerv tizimiga ham ta‘sir 

qiladi. 

Natijada:  Yurak urishi va qon 

bosimi muvozanati buziladi, ovqat hazm 

qilish sekinlashadi, termoregulyatsiya 

(tana harorati nazorati) buziladi, uyqu va 

stress reaksiyalari o‗zgaradi. 

Fiziologik kompensatsiya 

mexanizmlarining cheklanishi 

Dopamin yetishmovchiligiga 

javoban miya dastlab kompensator 

mexanizmlarni ishga tushiradi: 

Qolgan neyronlar dopamin ishlab 

chiqarishni ko‗paytirishga harakat qiladi, 

postsinaptik retseptorlar sezuvchanligi 

oshadi. Ammo bu jarayon uzoq davom 

eta olmaydi — neyronlarning qaytarilmas 

degeneratsiyasi natijasida kompensatsiya 

imkoniyati tugaydi. 

Anatomiya va fiziologiya 

o‗rtasidagi bog‗liqlik 

Miyaning har bir anatomik qismi 

o‗ziga xos fiziologik funktsiyani bajaradi. 

Substantia nigra va bazal yadrolar 

o‗rtasidagi anatomik aloqa uzilishi 

natijasida butun motor tizimning 

fiziologik muvozanati buziladi. Demak, 

Parkinson kasalligi anatomiya va 

fiziologiya fanlarining o‗zaro uzviy 

bog‗liqligini yaqqol ko‗rsatadi — 

anatomik shikastlanishlar fiziologik 

jarayonlarning izdan chiqishiga olib 

keladi. 

Anatomik degeneratsiya (substantia 

nigra neyronlarining yo‗qolishi) → 

dopamin ishlab chiqarilishining 

kamayishi → fiziologik jarayonlarning 

buzilishi → harakat nazorati yo‗qolishi. 

Ya‘ni, anatomiya (tuzilma)dagi 

o‗zgarish bevosita fiziologiya (funksiya) 

ni o‗zgartiradi. 

Bog‗lanish zanjiri: 

Substantia nigra (anatomiya) faolligi 

keskin kamayadi 

 Dopamin ishlab chiqarilishi 

(biokimyo) buziladi  

 Bazal yadrolar faolligi (fiziologiya) 

kamayadi 

 Motor korteksga signal uzatish 

kamayadi 

 Harakat nazorati buzilishi (klinik 

simptom) ortadi  

Tibbiy ahamiyati; Bu anatomik-

fiziologik bog‗liqlikni tushunish 

farmakoterapiya asosidir: masalan, 

Levodopa dorilari dopamin 

yetishmovchiligini qisman qoplaydi. 

Shuningdek, chuqur miya stimulyatsiyasi 

(DBS) fiziologik signalni tiklash orqali 

harakatni yaxshilaydi. Erta tashxis uchun 

esa nevroanatomik vizualizatsiya (MRI, 

PET) orqali substantia nigra va 

striatumdagi strukturaviy o‗zgarishlar 

aniqlanadi. 

Xulosa: Ushbu tadqiqotda Parkinson 

kasalligida miyaning anatomik tuzilishi 

va fiziologik funksiyalari o‗rtasidagi 

uzviy bog‗liqlik tahlil qilindi. Tadqiqot 

natijalari shuni ko‗rsatadiki, substantia 

nigra pars compacta hududidagi dopamin 

ishlab chiqaruvchi neyronlarning 

degeneratsiyasi nafaqat anatomik 

o‗zgarishlarni, balki fiziologik 

jarayonlarning chuqur buzilishiga ham 

sabab bo‗ladi. 

Dopamin yetishmovchiligi bazal 

yadrolar tizimidagi nerv impulslarining 

uzatilishini izdan chiqarib, harakatni 

faollashtiruvchi va tormozlovchi yo‗llar 

o‗rtasidagi fiziologik muvozanatni 

buzadi. Natijada bradikineziya, rigidlik va 

tremor kabi tipik klinik belgilar yuzaga 

keladi. Bu esa shuni anglatadiki, 

Parkinson kasalligi — faqat 

neyrodegenerativ emas, balki murakkab 

anatomik-fiziologik tizimning disbalansi 

natijasidir. 

Anatomik va fiziologik bog‗liqlikni 

chuqur o‗rganish ushbu kasallikni erta 

aniqlash, patogenezni to‗liq tushunish 

hamda samarali davolash strategiyalarini 

ishlab chiqishda muhim ilmiy asos bo‗lib 

xizmat qiladi. Shu bois, Parkinson 

kasalligi bo‗yicha keyingi izlanishlar 

anatomiya, fiziologiya va biokimyo 

fanlarining integratsiyalashgan 

yondashuvi asosida olib borilishi zarur. 

